
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
br。
গল্পসংগ্ৰহ
--তার যে কোনই সস্তাবনা ছিল না, তা কি জানতে না ? --যক্ষম হলে লোকের আশা অসম্ভব রকম বেড়ে যায়। সে যাই
হােক, তুমি যদি আসতে তাহলে আমাকে দেখে খুসি হতে। —তোমার ঐ রুগ্ন চেহার দেখে আমি খুসি হাতুম, এরূপ অদ্ভুত
কথা তোমার মনে কি করে হল ? —সেই ইটালিয়ান পেণ্টারের নাম কি, যার ছবি তুমি এত
ভালবাসতে যে সমস্ত দেয়ালময় টাঙ্গিয়ে রেখেছিলে ?
-Botticelli —হাঁ, তুমি এলে দেখতে পেতে যে, আমার চেহারা ঠিক Botticellর ছবির মত হয়েছিল। হাত পা গুলি সরু সরু, আর লম্বা লম্বা। মুখ পাতলা, চােখ দুটাে বড় বড়, আর তারা দুটাে যেমন তরল তেমনি উজ্জ্বল। আমার রং হাতির দাঁতের রংয়ের মত হয়েছিল, আর যখন জ্বর আসত তখন গাল দুটি একটু লাল হয়ে উঠত। আমি জানি যে তোমার চোখে সে চেহারা বড় সুন্দর লাগত। --তুমি কতদিন হাসপাতালে ছিলে ? --বেশি দিন নয়। যে ডাক্তার আমায় চিকিৎসা করতেন, তিনি মাসখানেক পরে আবিষ্কার করলেন যে, আমার ঠিক যক্ষা হয়নি, শীতে আর অনাহারে শরীর ভেঙ্গে পড়েছিল। তঁর যত্নে ও সুচিকিৎসায় আমি তিন মাসের মধ্যেই ভাল হয়ে উঠলুম। --তারপর ? --তারপর আমার যখন হাসপাতাল থেকে বেরবার সময় হল, তখন ডাক্তারটি এসে আমাকে জিজ্ঞেস করলেন যে, আমি বেরিয়ে কি করব ? আমি উত্তর করলুম—দাসীগিরি। তিনি বললেন যে-তোমার শরীর যখন একবার ভেঙ্গে পড়েছে, তখন জীবনে ও-রকম পরিশ্রম করা তোমার দ্বারা আর চলবে না। আমি বল্লুম-উপায়ান্তর নেই। তিনি প্রস্তাব

